
GARIS PANDUAN 
PENGURUSAN UNIT INTEGRITI BADAN BERKANUN (UIBB) 

(PERSEKUTUAN DAN NEGERI) 
 

 

1. TUJUAN 

Garis panduan ini bertujuan untuk menjelaskan mekanisme penubuhan dan pelaksanaan 

fungsi teras Unit Integriti di Pihak Berkuasa Berkanun [selepas ini akan dirujuk sebagai 

Badan Berkanun (BB)] selaras dengan Pekeliling Perkhidmatan Sumber Manusia Versi 1.0 

(2024) Ceraian SP.1.2.1 Penubuhan Unit Integriti Di Semua Agensi Awam [PPSM Versi 1.0 

(2024) Ceraian SP.1.2.1], bagi menginstitusikan dan membudayakan integriti dalam 

Badan Berkanun Persekutuan (BBP) dan Badan Berkanun Negeri (BBN) agar ia 

dilaksanakan dengan lebih cekap dan berkesan. 

 

 

2. LATAR BELAKANG  

2.1. BB merupakan perbadanan awam yang ditubuhkan melalui Akta Parlimen atau 

Enakmen Dewan Undangan Negeri yang berperanan membantu kementerian dan 

jabatan-jabatan kerajaan di peringkat persekutuan dan negeri untuk melaksanakan 

fungsi-fungsinya dalam memacu agenda pembangunan sosioekonomi, menyediakan 

perkhidmatan awam serta pasaran modal yang cekap, menambah dan 

menggalakkan penglibatan bumiputera dalam rantaian niaga dan menjana 

pertumbuhan ekonomi negara yang mampan. 

 

2.2. Berdasarkan statistik Suruhanjaya Pencegahan Rasuah Malaysia (SPRM) dan 

Jabatan Perkhidmatan Awam (JPA) sehingga Disember tahun 2024, sebanyak 132 

BBP dan 124 BBN telah ditubuhkan di seluruh negara. Walaupun badan-badan ini 

ditubuhkan di bawah entiti perundangan yang berasingan, namun kerajaan 

persekutuan dan negeri mempunyai ekuiti di mana dana awam diperuntukkan 

kepada badan-badan tersebut untuk menggerakkan fungsi dalam mencapai 

matlamat penubuhan seperti yang dinyatakan di para 2.1 di atas.  

 

2.3. Kerajaan persekutuan dan negeri adalah bertanggungjawab di bawah Akta 

Tatacara Kewangan 1957, Perintah Menteri-Menteri Kerajaan Persekutuan No. 2 

Tahun 2009 (P.U.A) 222 bertarikh 15 Jun 2009, Arahan Perbendaharaan dan Akta 

Kewangan Negeri untuk memastikan dana awam diuruskan secara berhemat, 

teratur dan bebas daripada sebarang bentuk pembaziran, ketirisan dan 

penyelewengan.  

 

2.4. Dalam usaha mewujudkan tadbir urus korporat yang baik, memantapkan sistem 

kawalan dalaman dan menangani isu integriti dalam agensi awam, kerajaan telah 

mengeluarkan PPSM Versi 1.0 (2024) Ceraian SP.1.2.1 supaya BBP dan BBN 

menerima pakai pekeliling tersebut dengan menubuhkan Unit Integriti (UI).   

2.5. UI berperanan membantu Badan Tadbir Urus, Pengurusan Tertinggi dan seluruh 

warga kerja termasuk anak-anak syarikat menginstitusi dan membudayakan nilai-

nilai integriti dalam sistem, tatacara kerja dan prosedur kerja BBP dan BBN itu 

sendiri. Penubuhan unit ini akan membantu mengurangkan ketirisan, pembaziran dan 

penyelewengan dana awam serta menjajarkan semula entiti separa kerajaan ini 

dalam landasan yang betul untuk membantu kerajaan persekutuan dan negeri 

menunaikan tanggungjawab sosial kepada masyarakat dan menjana pertumbuhan 

sosioekonomi masyarakat dan negara dengan lebih mampan dan berdaya maju. 

 

 

3. TAFSIRAN 

Bagi tujuan garis panduan ini; 

 

3.1. Akademi Pencegahan Rasuah Malaysia/ Malaysian Anti-Corruption Academy 

(MACA) ertinya bahagian di bawah SPRM yang bertanggungjawab melaksanakan 

program latihan berkaitan pencegahan rasuah dan integriti di peringkat nasional 

dan antarabangsa.  

 

3.2. Agensi Kawal Selia ertinya kementerian/ agensi kerajaan sama ada kerajaan 

persekutuan atau negeri yang bertanggungjawab ke atas BBP dan BBN di bawah 

seliaan atau kawalannya. 

 

3.3. Badan Berkanun (BB) ertinya perbadanan awam yang ditubuhkan melalui Akta 

Parlimen atau Enakmen Dewan Undangan Negeri.   

 

3.3.1. Merujuk Perkara 2 Akta Badan-Badan Berkanun (Akaun dan Laporan 

Tahunan) 1980 [Akta 240], Badan Berkanun Persekutuan (BBP) ialah mana-

mana pertubuhan perbadanan tidak kira dengan nama apa ia dikenali 

yang diperbadankan menurut peruntukan Undang-Undang Persekutuan 

dan yang menjadi pihak berkuasa awam atau agensi Kerajaan Malaysia 

tetapi tidak termasuk Pihak Berkuasa Tempatan dan pertubuhan 

perbadanan yang diperbadankan di bawah Akta Syarikat 2016. 

 

3.3.2. Pekeliling Perkhidmatan Sumber Manusia (PPSM) Versi 1.0 (2024) Lampiran 

UP.1.1.1 Dasar Dan Prosedur Pelantikan Secara Kontrak (Contract Of 

Service) Bahagian 1 Perkara 1 menyatakan “agensi” atau “agensi awam” 

bermaksud kementerian, jabatan Kerajaan (Persekutuan dan Negeri), 

Pihak Berkuasa Berkanun (Persekutuan dan Negeri) atau Pihak Berkuasa 

Tempatan. 

 

3.3.3. Merujuk kepada para 3.3.2, BB adalah ditakrifkan sebagai agensi awam 

dan PPSM Versi 1.0 (2024) Ceraian SP.1.2.1 menghendaki semua agensi 

awam mewujudkan Unit Integriti.  

3.3.4. BB juga merupakan Badan Awam sepertimana yang ditakrifkan di bawah 

Seksyen 3 (c) Akta Pencegahan Rasuah Malaysia 2009 (ASPRM 2009). 

 

3.4. Badan Berkanun Persekutuan (BBP) ialah mana-mana pertubuhan perbadanan 

tidak kira dengan nama apa ia dikenali yang diperbadankan menurut peruntukan 

Undang-Undang Persekutuan dan yang menjadi pihak berkuasa awam atau agensi 

Kerajaan Malaysia tetapi tidak termasuk Pihak Berkuasa Tempatan dan syarikat 

yang diperbadankan di bawah Akta Syarikat 2016. 

 

3.5. Badan Berkanun Negeri (BBN) ialah mana-mana pertubuhan perbadanan tidak 

kira dengan nama apa ia dikenali walau dengan apa pun disebut, yang 

diperbadankan oleh Undang-Undang Negeri tetapi tidak termasuk Pihak Berkuasa 

Tempatan.  

 

3.6. Badan Tadbir Urus/ Governing Body ertinya Lembaga Pengarah, Lembaga 

Governan, Lembaga Pengurus atau mana-mana entiti dengan apa-apa jua nama 

diberi, yang mempunyai kuasa tertinggi membuat keputusan mengenai dasar dan 

fungsi BB berkenaan berdasarkan kawalan dan nasihat Menteri/ Menteri Besar/ 

Ketua Menteri. 

 

3.7. Bahagian Pembangunan Organisasi (BPO) ertinya bahagian di bawah Jabatan 

Perkhidmatan Awam (JPA) yang bertanggungjawab mengurus, menggubal, 

melaksanakan kajian, pengauditan dan memberi khidmat nasihat serta rundingan 

berkaitan dasar perjawatan dan skim perkhidmatan awam. 

 

3.8. Bahagian Pengurusan Integriti Agensi (BPIA) ertinya bahagian di bawah 

Suruhanjaya Pencegahan Rasuah Malaysia (SPRM) yang bertanggungjawab 

menyelaras pelaksanaan fungsi, menyediakan dasar dan mekanisme pengurusan UI 

di Perkhidmatan Awam Persekutuan, Perkhidmatan Awam Negeri, BBP, BBN, Pihak 

Berkuasa Tempatan dan Syarikat Berkepentingan Kerajaan (SBK). 

 

3.9. Ketua Agensi/ Ketua Jabatan ertinya pegawai yang dilantik dan diberi kuasa 

mengetuai pengurusan dan pentadbiran sesebuah BB selaras dengan undang-

undang tubuh BB.  

 

3.10. Ketua Unit Integriti (KUI) ertinya Pegawai Integriti yang mengetuai UIBB.  

 

3.11. Pegawai Integriti (PI) ertinya pegawai yang melaksanakan fungsi teras UIBB. 

 

3.12. Pegawai Integriti Bertauliah/ Certified Integrity Officer (CeIO) ertinya individu yang 

telah menjalani Program Pegawai Integriti Bertauliah (CeIO) anjuran MACA dan 

berjaya ditauliahkan sebagai CeIO sebagaimana Arahan YAB Perdana Menteri 

No.1 Tahun 2009, Gerakan Pemantapan Keutuhan Sistem Pengurusan Pentadbiran 

Kerajaan Malaysia, Siri 1 No.1 Tahun 2011 Pelaksanaan Program Pegawai Integriti 

Bertauliah. 

 

3.13. Pusat Pembangunan Integriti Korporat/ Corporate Integrity Development Center 

(CIDC) ertinya satu pusat di bawah MACA bagi menjalankan program latihan, 

pentauliahan, pemantauan dan pendaftaran Pegawai Integriti Bertauliah.  

 

3.14. Unit Integriti Badan Berkanun (UIBB) ertinya unit yang ditubuhkan di setiap BB 

persekutuan dan negeri tidak kira dengan nama apa ia dikenali, 

bertanggungjawab untuk mengurus dan melaksanakan inisiatif-inisiatif 

penginstitusian dan pembudayaan integriti selaras dengan PPSM Versi 1.0 (2024) 

Ceraian SP.1.2.1. UIBB mestilah satu unit yang bebas (independent) dan 

bertanggungjawab terus kepada Badan Tadbir Urus.  

 

3.15. Tindakan yang memudaratkan ertinya: 

a. tindakan yang menyebabkan kecederaan, kehilangan atau kerosakan; 

b. ugutan atau gangguan; 

c. gangguan terhadap pekerjaan sah atau mata pencarian mana-mana orang, 

termasuk diskriminasi, penamatan perkhidmatan, penurunan pangkat, gantung 

kerja, keadaan yang merugikan, penamatan atau layanan buruk berhubungan 

dengan pekerjaan, kerjaya, profesion, tred atau perniagaan mana-mana 

orang atau pengambilan tindakan tatatertib; dan 

d. suatu ancaman untuk mengambil mana-mana tindakan yang disebut dalam 

perenggan (a) hingga (c). 

 

 

4. MEKANISME PELAKSANAAN UNIT INTEGRITI BADAN BERKANUN 

 

   

  

 

 

Rajah 1: Mekanisme Pelaksanaan Unit Integriti Badan Berkanun 

4.1. Struktur 

 

4.1.1. Penarafan Risiko Rasuah Agensi  

I. Selaras dengan PPSM Versi 1.0 (2024) Ceraian SP.1.2.1, SPRM melalui 

BPIA bertanggungjawab untuk melaksanakan penarafan risiko rasuah 

agensi bagi menentukan model UI yang bersesuaian.  

 

II. Taraf risiko rasuah dikelaskan kepada tinggi, sederhana atau rendah 

dan penarafan risiko rasuah sesebuah BB dilaksanakan setiap tiga (3) 

tahun atau mengikut keperluan. Walau bagaimanapun, penarafan 

risiko rasuah adalah bergantung kepada beberapa keadaan tertentu: 

a. perubahan dasar dan keputusan kerajaan (perubahan struktur/ 

perubahan agensi yang dikawal selia); 

b. penambahbaikan struktur UI sedia ada; dan 

c. lain-lain keadaan berdasarkan keperluan semasa atas kelulusan 

Pengurusan Tertinggi SPRM /Pengarah BPIA.  

  

4.1.2. Model Unit Integriti Badan Berkanun 

I. Cadangan model UIBB oleh BPO, JPA dan Badan Tadbir Urus seperti 

dalam Rajah 6 (Model A: Berisiko Tinggi), Rajah 7 (Model B: Berisiko 

Sederhana) dan Rajah 8 (Model C: Berisiko Rendah) di muka surat 

22–24 boleh dijadikan rujukan berpandukan keputusan penarafan 

risiko rasuah serta mengambil kira kesesuaian dan keupayaan BB dari 

segi bilangan perjawatan dan peruntukan kewangan. 

 

II. BB hendaklah membuat permohonan perjawatan berdasarkan Akta/ 

Enakmen Tubuh/ Badan Tadbir Urus masing-masing atau peraturan 

semasa yang berkuat kuasa sejajar dengan penarafan risiko rasuah. 

 

III. JPA/ Badan Tadbir Urus BB akan mempertimbangkan permohonan 

perjawatan berdasarkan dasar perjawatan semasa, jika bersesuaian.  

 

4.2. Infrastruktur 

 

4.2.1.  Rangkaian Pengurusan UIBB 

I. UIBB hendaklah diwujudkan dalam carta organisasi BBP & BBN dan 

UIBB tidak boleh digabungkan bersama mana-mana unit yang lain 

dalam agensi.  

 

II. Bagi memastikan ketelusan dan keberkesanan UIBB, pelaksanaan fungsi 

teras UIBB hendaklah dilaporkan kepada Badan Tadbir Urus atau 

melalui Jawatankuasa Bebas atau mana-mana jawatankuasa yang 

dimaksudkan dalam perkara 4.3.2.  

III. Hal-hal berkaitan pengurusan, pentadbiran, kewangan dan 

pelaksanaan program-program UIBB hendaklah dilaporkan kepada 

Ketua Agensi/ Ketua Jabatan seperti di Rajah 2.  

 

 

 

                  Rajah 2:  Rangkaian Pengurusan Unit Integriti Badan Berkanun 

 

IV. UIBB juga hendaklah melaporkan pelaksanaan fungsi teras UIBB 

kepada BPIA, SPRM melalui pelaporan berkala tiga (3) kali setahun 

melalui platform pelaporan yang disediakan oleh BPIA. 

 

V. UIBB boleh mengemukakan isu-isu berkaitan pelaksanaan fungsi UIBB 

atau perkongsian amalan baik dalam Mesyuarat Jawatankuasa 

Tatakelola (JTK) Peringkat Agensi dan Agensi Kawal Selia.  

 

VI. Agensi Kawal Selia bertanggungjawab ke atas isu-isu pelaksanaan 

fungsi UIBB di mana isu-isu yang tidak dapat diselesaikan oleh agensi 

hendaklah dilaporkan dalam Mesyuarat Jawatankuasa Tatakelola 

(JTK) Agensi Kawal Selia atau mana-mana mesyuarat yang 

bersesuaian.  

 

VII. SPRM (jika ada) akan mengemukakan isu-isu penginstitusian dan 

pelaksanaan fungsi UIBB kepada mesyuarat peringkat tertinggi 

kerajaan seperti Mesyuarat JTK Peringkat Nasional dan Jawatankuasa 

Khas Kabinet Tatakelola Nasional (JKKTN) dan lain-lain mesyuarat atas 

kelulusan Pengurusan Tertinggi SPRM. 

 

4.2.2. Belanjawan Tahunan 

I. BB hendaklah memastikan UIBB mempunyai peruntukan kewangan 

tahunan yang tersendiri dan digunakan secara optimum bagi 

menyokong operasi dan memastikan keberkesanan pelaksanaan fungsi 

UIBB yang menyeluruh. 

 

II. UIBB hendaklah merancang, merangka dan menetapkan anggaran 

peruntukan tahunan bagi melaksanakan aktiviti/ program di bawah 

fungsi terasnya. 

 

4.2.3. Tenaga Kerja dan Fasiliti 

BB disarankan menyediakan tenaga kerja yang mencukupi, fasiliti yang 

kondusif dan melaksanakan latihan peningkatan kompetensi kepada 

pegawai UI bagi memastikan UIBB lebih produktif dan efisien dalam 

melaksanakan semua fungsi.  

 

4.2.4. Pelantikan/ Pertukaran/ Penamatan Perkhidmatan Ketua Unit Integriti 

(KUI) dan Pegawai Integriti (PI) 

I. Kriteria Pelantikan KUI 

a. Ketua Agensi/Ketua Jabatan hendaklah melantik KUI dengan 

mendapat persetujuan daripada Badan Tadbir Urus berdasarkan 

kriteria berikut: 

i. prestasi perkhidmatan yang cemerlang; 

ii. bebas daripada rekod tindakan tatatertib; 

iii. melepasi proses tapisan keutuhan SPRM;  

iv. pengalaman kerja sekurang-kurangnya lima (5) tahun; dan  

v. menghadiri kursus CeIO/ mempunyai sijil pentauliahan CeIO. 

 

b. Perjawatan KUI hendaklah lebih tinggi atau setara dengan 

perjawatan Pengarah/ Ketua Bahagian BB yang lain.  

 

c. KUI yang dilantik tidak boleh memegang jawatan pentadbiran lain 

bagi mengelakkan konflik kepentingan (conflict of interest). 

 

d. BB boleh membuat permohonan penempatan Pegawai Siasatan 

SPRM di UIBB berdasarkan persetujuan Badan Tadbir Urus. 

    

II. Kriteria Pelantikan PI  

a. Ketua Agensi/ Ketua Jabatan disyorkan melantik PI berdasarkan 

kriteria berikut: 

i. prestasi perkhidmatan yang cemerlang; 

ii. bebas daripada rekod tindakan tatatertib; 

iii. melepasi proses tapisan keutuhan SPRM; dan 

iv. pengalaman kerja sekurang-kurangnya tiga (3) tahun. 

  

b. Keputusan pelantikan PI adalah di peringkat Ketua Agensi/ Ketua 

Jabatan.   

 

III. Tempoh Perkhidmatan  

a. KUI/ PI yang ditempatkan di UIBB hendaklah berkhidmat di UIBB 

sekurang-kurangnya tiga (3) tahun sebelum boleh ditukarkan ke 

bahagian atau agensi lain. 

 

b. Pertukaran KUI/ PI atas dasar kepentingan dan perkhidmatan BB 

hendaklah mendapat kelulusan daripada Badan Tadbir Urus. Ini 

adalah bagi memastikan kelangsungan tugas dan fungsi UIBB dapat 

direalisasikan dengan efisien dan efektif. 

 

IV. Penilaian Prestasi dan Penamatan Perkhidmatan  

a. Bagi memastikan penilaian prestasi KUI/PI dilaksanakan secara adil 

dan telus, penilaian tersebut hendaklah dikemuka dan diluluskan oleh 

Badan Tadbir Urus. 

 

b. Bagi memastikan keadilan dan ketelusan, sebarang penamatan 

perkhidmatan KUI/PI hendaklah terlebih dahulu mendapat kelulusan 

daripada Badan Tadbir Urus. 

 

4.2.5. Program Pegawai Integriti Bertauliah/ Certified Integrity Officer (CeIO) 

I. Program CeIO adalah sebuah program latihan yang dilaksanakan oleh 

MACA seperti yang diperuntukkan dalam Arahan YAB Perdana 

Menteri No.1 Tahun 2009, Siri 1 No.1 Tahun 2011 Pelaksanaan 

Program Pegawai Integriti Bertauliah. 

 

II. Pegawai yang memegang jawatan KUI hendaklah mengikuti Program 

CeIO anjuran CIDC, MACA. Manakala PI adalah digalakkan untuk 

menghadiri Program CeIO atau kursus berkaitan fungsi teras UI selepas 

ditempatkan di UIBB. 

 

4.3. Pelaksana  

Pelaksana adalah pihak yang bertanggungjawab memainkan peranan dalam 

memastikan pengurusan integriti lebih berkesan dan berstruktur serta memastikan 

setiap peranan yang ditetapkan dapat dilaksanakan bagi mencapai objektif UIBB. 

Rajah 3: Pelaksana Unit Integriti Badan Berkanun 

 

4.3.1. Peranan Badan Tadbir Urus  

I. Meluluskan penubuhan UI bersama fungsi teras/ peranannya dalam BB; 

 

II. Badan Tadbir Urus BB mempunyai autonomi untuk memutuskan 

pelaksanaan sepenuhnya atau sebahagian daripada fungsi teras   

seperti yang dinyatakan dalam PPSM Versi 1.0 (2024) Ceraian 

SP.1.2.1; 

 

III. Memastikan struktur UIBB yang berasingan, bebas dan 

bertanggungjawab terus kepada Badan Tadbir Urus untuk 

mengelakkan sebarang tindakan yang memudaratkan terhadap 

pegawai UIBB; 

 

IV. Menentu dan memastikan matlamat serta hala tuju UIBB secara jelas 

sebagai sebuah entiti yang bertanggungjawab dalam melestarikan 

integriti dalam BB;  

 

V. Memastikan perjawatan KUI setara atau lebih tinggi daripada 

Pengarah/ Ketua Bahagian BB lain bagi melaksanakan fungsi teras 

dengan cekap dan berkesan; 

VI. Menurunkan kuasa kepada UIBB untuk mendapatkan dokumen, 

memanggil saksi dan merakam pernyataan saksi dengan mewujudkan 

arahan dalaman bagi melaksanakan fungsi teras Pengesanan dan 

Pengesahan (P&P);  

 

VII. Memastikan pengurusan BB memberikan sokongan dan kerjasama 

kepada UIBB dalam melaksanakan fungsi teras yang telah ditetapkan; 

 

VIII. Memantau pelaporan yang dikemukakan kepada BPIA secara berkala; 

dan  

 

IX. Memberi kerjasama dan sokongan ke atas aktiviti, program dan inisiatif 

pencegahan rasuah yang dilaksanakan oleh UIBB.  

  

4.3.2. Peranan Jawatankuasa Bebas 

I. Jawatankuasa Bebas ditubuhkan khusus untuk memantau pelaksanaan 

UIBB dan membantu Badan Tadbir Urus dalam mengawasi  

keberkesanan pelaksanaan inisiatif-inisiatif penginstitusian dan 

pembudayaan integriti dalam BB berkenaan. Penubuhan Jawatankuasa 

Bebas ini adalah tertakluk kepada keperluan semasa Badan Tadbir 

Urus; 

 

II. Jawatankuasa Bebas ini berperanan: 

a. membantu Badan Tadbir Urus memastikan keberkesanan 

pelaksanaan aktiviti dan inisiatif pencegahan rasuah, pengukuhan 

integriti dan tadbir urus baik; dan 

 

b. memantau dan memastikan isu-isu dalaman UIBB ditangani secara 

objektif dan berhemah bagi memastikan ketelusan dan 

keberkesanan pelaksanaan fungsi teras UIBB.  

 

III. Keahlian dan bilangan keanggotaan Jawatankuasa ini ditentukan oleh  

Badan Tadbir Urus;     

 

IV. Jawatankuasa ini hendaklah melapor terus kepada Badan Tadbir Urus. 

Badan Tadbir Urus hendaklah menentukan dan memastikan Terma 

Rujukan/ Terms of Reference (TOR) Jawatankuasa Bebas selaras dengan 

fungsi teras UIBB; dan 

 

V. Sekiranya agensi telah mempunyai sebuah jawatankuasa yang 

mempunyai fungsi yang hampir sama, agensi tidak perlu menubuhkan 

Jawatankuasa Bebas yang lain tetapi peranan jawatankuasa tersebut 

hendaklah diselaraskan mengikut keperluan Garis Panduan Pengurusan 

UIBB. 

4.3.3. Peranan Ketua Agensi/ Ketua Jabatan  

I. Menubuhkan UIBB mengikut taraf risiko rasuah yang telah 

dikategorikan; 

 

II. Mewujudkan struktur UIBB yang bebas (independent) di mana perlu 

diletakkan di bawah kawal selia Badan Tadbir Urus dan perjawatan 

KUI hendaklah setara atau lebih tinggi daripada Pengarah/ Ketua 

Bahagian BB yang lain;  

 

III. Memastikan peruntukan kewangan, fasiliti dan perjawatan UIBB 

mencukupi supaya UIBB dapat melaksanakan tugas dan fungsinya 

dengan cekap dan berkesan; 

 

IV. Melantik KUI/ PI mengikut kriteria pelantikan yang telah ditetapkan;  

  

V. Menggalakkan suasana kerja yang kondusif  dan harmoni antara UIBB 

dan lain-lain jabatan/ bahagian/ seksyen/ unit dalam BB agar 

kerjasama erat dapat dimanfaatkan; 

 

VI. Memastikan semua jabatan/ bahagian/ seksyen/ unit dalam BB 

memberi kerjasama sepenuhnya kepada UIBB dalam melaksanakan 

fungsinya; 

 

VII. Mengelakkan percanggahan kepentingan (conflict of interest) dalam 

pelaksanaan tugas rasmi sebagai ketua dan memimpin ke arah budaya 

kerja berorientasikan integriti dan  tadbir urus  baik; dan 

 

VIII. Bekerjasama dengan UIBB dalam mempergiatkan aktiviti  
penginstitusian dan pembudayaan integriti dalam agensi.   
 

4.3.4. Peranan Ketua Unit Integriti (KUI) dan Pegawai Integriti (PI)  

Peranan KUI:  

I. Mewujudkan satu sistem aduan integriti yang sistematik bagi 

memastikan tindakan diambil ke atas setiap aduan mengenai salah laku 

jenayah serta pelanggaran tata kelakuan dan kod etika agensi; 

 

II. Menyelia tindakan pengesanan dan pengesahan terhadap aduan salah 

laku jenayah serta pelanggaran tata kelakuan dan kod etika agensi 

yang diterima oleh UIBB dan seterusnya memastikan tindakan susulan 

yang sewajarnya diambil; 

 

III. Merancang, melaksana dan menyelaras program pengukuhan integriti 

bagi meningkatkan amalan nilai-nilai murni, etika dan integriti warga 

kerja dan pemegang taruh BB;  

IV. Memperkukuhkan kawalan dalaman bagi memastikan tadbir urus baik  

dilaksanakan sebagai langkah untuk menangani isu-isu berkaitan salah 

laku jenayah serta pelanggaran tata kelakuan dan kod etika agensi; 

 

V. Memastikan pemantauan berkala ke atas pematuhan undang-undang 

dan peraturan yang berkuatkuasa; 

 

VI. Memastikan fungsi urus setia tatatertib dilaksanakan dengan sistematik 

dan mengikut peraturan yang berkuat kuasa; 

 

VII. Mengurussetiakan pelantikan: 

a. ahli Jawatankuasa Siasatan Dalaman atas arahan Badan Tadbir 

Urus; 

 

b. ahli Jawatankuasa Siasatan Dalaman atas arahan Jawatankuasa 

Tatatertib (jika berkenaan); dan 

 

c. ahli Jawatankuasa Siasatan Laporan Ketua Audit Dalaman/ Laporan 

Ketua Audit Negara (LKAN). 

 

VIII. Memastikan  kesemua fungsi UIBB dilaksanakan secara bebas dan telus 

tanpa dipengaruhi oleh mana-mana pihak;  

 

IX. Memelihara hubungan baik dengan pihak Pengurusan Tertinggi BB bagi 

meraih sokongan dan komitmen mereka; dan 

 

X. Memastikan laporan pelaksanaan fungsi UIBB dikemukakan kepada 

Badan Tadbir Urus dan BPIA mengikut kekerapan yang telah 

ditetapkan; 

 

Peranan PI: 

Melaksanakan fungsi teras UIBB yang telah dipersetujui oleh Badan Tadbir 

Urus berdasarkan arahan KUI.  

 

4.3.5. Peranan Bahagian Pengurusan Integriti Agensi (BPIA)  

I. Menyelaras pelaksanaan fungsi UI di semua agensi Awam dan BB serta 

mengawal selia pelaksanaan fungsi Unit Integriti dan Governans (IGU) 

Syarikat Berkepetingan Kerajaan (SBK); 

 

II. Menguruskan penempatan Pegawai SPRM sebagai KUI/ PI di BB 

(berdasarkan waran perjawatan semasa dan keputusan Pengurusan 

Tertinggi SPRM); 

III. Memberi khidmat nasihat dan bantuan dalam hal-hal berkaitan 

pengurusan integriti kepada UIBB;  

 

IV. Melaksanakan penarafan risiko rasuah agensi awam; 

 

V. Menyediakan dasar dan mekanisme pengurusan integriti;  

 

VI. Menggubal dan menambah baik dasar, garis panduan dan mekanisme 

pengurusan integriti dari semasa ke semasa; 

 

VII. Menerima, menyemak, menganalisis laporan yang dikemukakan oleh 

UIBB; dan 

 

VIII. Melaporkan kepada Ketua Pesuruhjaya SPRM dan Ketua Setiausaha 

(KSU) Agensi Kawal Selia yang bertanggungjawab mengenai isu-isu 

yang timbul dalam pelaksanaan fungsi UIBB.  

 

4.3.6. Peranan Agensi Kawal Selia 

I. Memantau penubuhan dan pelaksanaan fungsi teras UIBB di bawah 

seliaannya; 

 

II. Mengawal selia mana-mana isu atau ketidakpatuhan yang dilaporkan 

oleh SPRM;  

 

III. Menyampaikan keputusan dan dasar Kerajaan/ Jemaah Menteri 

kepada BBP dan memastikan dasar kerajaan dipatuhi oleh BBP selaras 

dengan Perkara 2.3 Surat Pekeliling Am Bilangan 5 Tahun 2024 Garis 

Panduan Mengenai Pengurusan Dan Tatakelola Badan Berkanun 

Persekutuan;  

 

IV. Memaklum dan memastikan dasar kerajaan termasuk semua akta, 

pekeliling dan peraturan yang berkaitan dipatuhi dan dilaksanakan 

oleh BBP selaras dengan  Perkara 3.1.1 Surat Pekeliling Am Bilangan 

5 Tahun 2024 Garis Panduan Mengenai Pengurusan Dan Tatakelola 

Badan Berkanun Persekutuan; dan 

 

V. Menggubal dan membuat pindaan yang perlu kepada akta tubuh BBP 

dari semasa ke semasa supaya sentiasa selaras dengan dasar 

Kerajaan selaras dengan  Perkara 3.1.3 Surat Pekeliling Am Bilangan 

5 Tahun 2024 Garis Panduan Mengenai Pengurusan Dan Tatakelola 

Badan Berkanun Persekutuan. 

4.4. Fungsi Teras  

UIBB bertanggungjawab untuk melaksanakan fungsi teras yang telah diputuskan 

oleh Badan Tadbir Urus seperti di Rajah 4 dan Lampiran 1- 6 (Jadual A Fungsi 

Teras Unit Integriti Badan Berkanun) di muka surat 16-21. 

 

 

 

 

 

 

 

 

 

 

 

 

 

 

Rajah 4: Fungsi Teras Unit Integriti Badan Berkanun 

 

 

4.5. Pelaporan  

4.5.1. UIBB dikehendaki menyediakan dan mengemukakan pelaporan 

pelaksanaan fungsi teras melalui platform pelaporan yang disediakan oleh 

BPIA. 

 

4.5.2. Pelaporan UIBB hendaklah dikemukakan kepada BPIA mengikut tempoh 

yang ditetapkan seperti di Rajah 5.  

 

 

 

 

 

 

 

 

 

 

 

 

 

 

 

Rajah 5: Tempoh Penghantaran Laporan Unit Integriti Badan Berkanun 

Pengurusan Aduan 

Pengesanan dan 

Pengesahan 

Tadbir Urus 

Pematuhan 

Pengukuhan Integriti Tatatertib 

01 

02 

03 

04 

05 

06 

Sebelum atau pada 
 15 Mei tahun  

semasa  

Sebelum atau pada  
15 September tahun 

 semasa 

Sebelum atau pada  
15 Januari tahun 

 berikutnya 

1

2

3

Laporan bulan  
Mei - Ogos 

Laporan bulan 

Januari - April  

Laporan bulan  

September – Disember 

PELAPORAN 

FUNGSI TERAS 

5.  TANGGUNGJAWAB 

UIBB tidak boleh terlibat dalam apa-apa mesyuarat bagi maksud membuat keputusan 

(decision making) berkaitan perolehan atau apa-apa juga tindakan yang boleh 

menimbulkan risiko percanggahan kepentingan serta tohmahan di agensi walaupun 

sebagai pemerhati. Larangan ini merujuk kepada keputusan Mesyuarat Jawatankuasa 

Antirasuah (JAR) Kebangsaan Siri 9 Bil. 1 Tahun 2023 iaitu “Pegawai UI dan UAD tidak 

boleh terlibat secara langsung atau tidak langsung dalam Jawatankuasa Perolehan 

atau apa-apa mesyuarat berkaitan proses perolehan dari peringkat permulaan 

sehingga selesai proses pembayaran, termasuk proses penamatan kontrak bagi 

projek sakit”. 

 

 

6. TARIKH KUATKUASA 

 Garis Panduan Pengurusan Unit Integriti Badan Berkanun (Persekutuan dan Negeri) 

berkuatkuasa mulai 15 November 2025. 

 

 

7. PEMBATALAN 

 Dengan berkuatkuasanya Garis Panduan Pengurusan Unit Integriti Badan Berkanun 

(Persekutuan dan Negeri) ini, Garis Panduan Pengurusan Unit Integriti Badan Berkanun 

(Persekutuan dan Negeri) yang dikeluarkan pada tahun 2021 adalah dibatalkan. 

 

 

8. PEMAKAIAN  

Pemakaian Garis Panduan ini adalah tertakluk kepada penerimaan Badan Berkanun 

masing-masing supaya segala keputusan yang dibuat oleh Kerajaan berkaitan 

penginstitusian integriti di pelbagai agensi dapat diuruskan dengan seragam, cekap, 

teratur dan berkesan. 

LAMPIRAN 1 
Jadual A 

Fungsi Teras Unit Integriti Badan Berkanun 

 
 

FUNGSI TERAS 
 

PENERANGAN 
 

1. PENGURUSAN ADUAN 

 

Pengurusan Aduan bermaksud pengurusan 

penerimaan maklumat/ aduan mengenai salah 

laku jenayah rasuah, salah guna kuasa, 

penyelewengan serta pelanggaran 

tatakelakuan dan kod etika agensi bagi 

memastikan tindakan diambil ke atas setiap 

maklumat/ aduan. Sehubungan dengan itu, 

pengurusan aduan yang cekap adalah perlu 

dilaksanakan oleh pegawai yang ditempatkan di 

Sub-Unit Pengurusan Aduan. Fungsi-fungsi yang 

dijalankan di bawah Pengurusan Aduan adalah 

tidak terbatas kepada menyelia dan memantau 

pengurusan penerimaan aduan, tetapi pegawai- 

pegawai UI yang ditempatkan di Sub-Unit ini 

juga bertanggungjawab untuk memastikan 

kecekapan sistem aduan dilaksanakan. 

 

 

 

a. Mewujudkan satu sistem pengurusan aduan UIBB 

(manual/online) dalam agensi. 

b. Menyelia, memantau dan mengurus serta 

merekodkan penerimaan maklumat/ aduan 

mengenai salah laku jenayah serta pelanggaran 

tata kelakuan dan kod etika agensi. 

c. Membawa maklumat/ aduan ke Jawatankuasa 

Menilai Maklumat (JMM) yang dianggotai oleh 

minimum tiga (3) orang termasuk KUI (Pengerusi 

JMM) bagi menilai maklumat/ aduan tersebut untuk 

tindakan lanjut. 

d. Membuat tapisan maklumat/ aduan berkaitan 

integriti sahaja, iaitu salah laku jenayah, serta 

pelanggaran tatakelakuan dan kod etika agensi 

yang akan dibawa ke peringkat seterusnya untuk 

diambil tindakan oleh Sub-Unit Pengesanan dan 

Pengesahan. 

e. Menerima Laporan SPRM (LSPRM) daripada Ketua 

Agensi/Ketua Jabatan untuk tindakan lanjut. 

f. Menganalisis trend/ jenis/ kategori aduan yang 

diterima. 

 

Contoh Aktiviti/Program/Dasar/Prosedur: 

1. Polisi Perlindungan Pemberi Maklumat 

(Whistleblowers Policy) 

2. SOP Pengurusan Aduan UIBB 

3. Sistem Pengurusan Aduan Integriti 

4. Jawatankuasa Menilai Maklumat/ Aduan 

5. Polisi Rujukan (Referral Policy) 

LAMPIRAN 2 

Jadual A 

Fungsi Teras Unit Integriti Badan Berkanun 

 
 

FUNGSI TERAS 

 

PENERANGAN 

 

2. PENGESANAN DAN PENGESAHAN (P&P) 

 

UI bertanggungjawab untuk membuat 

pengesanan dan pengesahan terhadap aduan 

salah laku jenayah, pelanggaran tatakelakuan 

dan kod etika agensi yang diterima dan 

seterusnya memastikan tindakan susulan 

sewajarnya diambil. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

a. Menyelaras tugas-tugas pengesanan dan 

pengesahan pelanggaran integriti, pelanggaran 

tatakelakuan dan kod etika agensi. 

b. Menjalankan pengesahan maklumat mengenai salah 

laku jenayah serta pelanggaran tatakelakuan dan 

kod etika agensi. 

c. Menyediakan laporan lengkap hasil dari 

pengesahan yang dilakukan berserta ulasan dan 

syor sama ada aduan ini perlu diedarkan kepada 

Agensi Penguatkuasa yang berkaitan atau Unit 

Tatatertib untuk prosiding tatatertib.  Tindakan NFA 

juga boleh diambil oleh UIBB sekiranya aduan 

tersebut tidak berasas. 

d. Membantu mempercepatkan prosiding tatatertib 

dengan mendapatkan keterangan dan dokumen 

sokongan berkaitan kes tatatertib. 

e. Jika terdapat kelemahan sistem dan prosedur agensi, 

kes boleh dirujuk kepada Bahagian Penyiasatan 

Tatakelola (BPT), SPRM/ Sub-Unit Tadbir Urus   

untuk tindakan selanjutnya. 

 

 

Contoh Aktiviti/Program/Dasar/Prosedur: 

1. Menyediakan Garis Panduan/ Tatacara Pengesanan 

& Pengesahan UIBB 

2. Pelan Tindakan P&P 

3. Menyertai Kursus Asas Siasatan untuk PI 

LAMPIRAN 3 

Jadual A 

Fungsi Teras Unit Integriti Badan Berkanun 

 
 

FUNGSI TERAS 

 

PENERANGAN 

 

3. PENGUKUHAN INTEGRITI 

 

Pengukuhan Integriti adalah aktiviti yang 

dilaksanakan berkaitan penginstitusian dan 

pembudayaan integriti dalam agensi. 

a. Merancang, menyelaras dan melaksanakan 

program/ aktiviti untuk menerapkan nilai-nilai murni 

dan memperkukuhkan etika dan integriti warga kerja 

agensi. 

b. Memantau serta menganalisis pelaporan dan impak 

pelaksanaan program pengukuhan integriti. 

c. Menyelaras dan menyediakan artikel/ input bahan-

bahan bacaan berkaitan pengukuhan integriti bagi 

tujuan hebahan dan promosi kepada warga kerja 

agensi. 

d. Menjalinkan jaringan kerjasama dengan Ketua 

Bahagian/ Sektor/ Unit dalam agensi untuk 

membangunkan program pengukuhan integriti. 

e. Memberikan khidmat nasihat berkaitan pencegahan 

rasuah, salah guna kuasa dan penyelewangan dan 

pelanggaran tatakelola dan kod etika kepada 

warga kerja agensi. 

 

 

Contoh Aktiviti/Program/Dasar/Prosedur: 

1. Ceramah, taklimat, seminar, forum, Diskusi Meja 

Bulat/ Round Table Disccusion (RTD) atau webinar 

2. Kempen Sambutan Bulan Integriti (SBIN), Sambutan 

Hari Antirasuah Antarabangsa (HARA), Sambutan 

Hari Pemberi Maklumat Sedunia, Klinik UI dan 

Pameran Integriti 

3. Peringatan integriti melalui media sosial, media 

cetak, e-mel, billboard dan radio 

4. Buletin dan Newsletter 

5. Ikrar Bebas Rasuah (IBR) 

6. Modul Pengukuhan Governans Integriti dan 

Antirasuah (MPGIA) 

LAMPIRAN 4 

Jadual A 

Fungsi Teras Unit Integriti Badan Berkanun 

 
 

FUNGSI TERAS 

 

PENERANGAN 

 

4. TADBIR URUS 

 

Fungsi Tadbir Urus adalah untuk memastikan 

tadbir urus baik dilaksanakan di samping 

menangani isu-isu integriti, terutamanya 

berkaitan salah laku jenayah serta pelanggaran 

tatakelakuan dan kod etika agensi. 

a. Melaksanakan pengurusan risiko rasuah bagi 

mengenal pasti bidang  yang berisiko dalam agensi 

serta membangunkan pelan tindakan yang 

sewajarnya. 

b. Melaksanakan   Penilaian Risiko Rasuah/ Corruption 

Risk Assessment (CRA) agensi  mengikut keperluan.  

c. Menyemak,  mengkaji dan menambah baik dasar, 

sistem dan prosedur yang berkaitan dengan 

pencegahan rasuah, pengukuhan integriti dan tadbir 

urus  baik.  

d. Mengurussetiakan Mesyuarat Jawatankuasa 

Tatakelola (JTK) Peringkat Jabatan/ Agensi. 

e. Mengambil tindakan susulan ke atas keputusan 

Mesyuarat JTK Peringkat Nasional/ Kementerian/ 

Jabatan/ Agensi. 

 

 

Contoh Aktiviti/Program/Dasar/Prosedur: 

Menyedia/ Mengemas kini/ Melaksanakan: 

1 Kod Etika Agensi 

2 Corruption Risk Management (CRM) 

3 Pelan Antirasuah Agensi  

4 Pensijilan Anti-Bribery Management Systems (ABMS) 

5 Polisi Pengurusan Hadiah, Polisi Percanggahan 

Kepentingan, Polisi Surat Sokongan, Polisi 

Sumbangan dan Tajaan, Polisi Perlindungan Pemberi 

Maklumat dan Polisi Antirasuah 

6 Mengambil tindakan ke atas penemuan Laporan 

Ketua Audit Negara/ Laporan Audit Dalam 

7 Mesyuarat Jawatankuasa Tatakelola (JTK) Peringkat 

Jabatan/ Agensi tiga (3) kali setahun. 

LAMPIRAN 5 

Jadual A 

Fungsi Teras Unit Integriti Badan Berkanun 

 

 

FUNGSI TERAS 

 

PENERANGAN 

 

5. PEMATUHAN 

 

Pematuhan adalah pemantauan dan kawal 

selia ke atas kehendak undang-undang dan 

peraturan berkaitan dengan pencegahan 

rasuah, pengukuhan integriti dan tadbir urus 

baik yang berkuat kuasa agar tindakan 

pembetulan dan penambahbaikan sistem dan 

tatacara kerja dilaksanakan dengan 

sewajarnya.  

 

 

 

 

 

 

 

 

 

 

 

 

 

 

a. Menyelia tahap pematuhan agensi dalam perkara-

perkara yang berkaitan dengan pencegahan salah 

laku jenayah serta pelanggaran tata kelakuan dan 

kod etika agensi. 

b. Melaksanakan pemeriksaan berjadual atau tidak 

berjadual terhadap pematuhan peruntukan undang-

undang, peraturan dan arahan. 

c. Mengkaji dan meneliti Laporan Audit Dalaman dan 

Laporan Audit Luaran. 

d. Mengemukakan cadangan penambahbaikan 

berkaitan ketidakpatuhan terhadap dasar, undang-

undang, peraturan dan arahan yang berkuat kuasa. 

e. Menyelia dan memantau isu ketidakpatuhan untuk 

tindakan susulan, pembetulan (corrective action) dan 

penambahbaikan. 

f. Memastikan warga kerja agensi mematuhi undang-

undang, peraturan dan arahan yang berkuat kuasa.  

 

 

Contoh Aktiviti/Program/Dasar/Prosedur: 

1 Pemantauan ke atas pematuhan Kod Etika Agensi 

2 Melaksanakan Integrity Testing - Mystery Shopping/ 

Call 

3 Melaksanakan Naziran dalaman ke atas inisiatif 

antirasuah 

4 Memberi khidmat nasihat dan teguran ke atas 

ketidakpatuhan pelaksanaan inisiatif antirasuah 

5 Melaksanakan Kajian Impak dan Keberkesanan 

Pelaksanaan Inisiatif Antirasuah 

6 Pemantauan ke atas pematuhan polisi-polisi 

antirasuah 

LAMPIRAN 6 

Jadual A 

Fungsi Teras Unit Integriti Badan Berkanun 

 
 

FUNGSI TERAS 

 

PENERANGAN 

 

6. TATATERTIB 

 

Fungsi Tatatertib adalah melaksanakan fungsi 

urus setia Jawatankuasa Tatatertib 

berdasarkan undang-undang dan peraturan 

yang diguna pakai oleh BB. 

 

 

 

 

 

 

 

 

 

 

 

 

 

a. Menerima  

i. Laporan Jawatankuasa Siasatan Dalaman  

ii. Laporan Jawatankuasa Siasatan Khas 

berkaitan teguran dari Laporan Ketua Audit 

Negara (LKAN)/ Laporan Ketua Audit 

Dalaman dan Luaran. 

iii. Laporan Suruhanjaya Pencegahan Rasuah 

Malaysia (LSPRM) 

iv. Laporan Ketua Jabatan mengenai kes salah 

laku (Contoh: ketidakhadiran pegawai/ 

ingkar perintah/ keterhutangan serius) 

v. Syor Laporan Pengesahan & Pengesanan 

(P&P) 

vi. Laporan daripada Agensi Penguatkuasaan/ 

Mahkamah 

b. Menyediakan kertas untuk pertimbangan 

Jawatankuasa Tatatertib/ Pihak Berkuasa 

Tatatertib. 

c. Mengurussetiakan Mesyuarat Jawatankuasa 

Tatatertib dan Jawatankuasa Rayuan Tatatertib. 

d. Mengambil tindakan susulan berdasarkan syor 

Jawatankuasa Tatatertib. 

 

Contoh Aktiviti/Program/Dasar/Prosedur: 

Melaksanakan: 

1 Kursus Pengurusan Tatatertib dan Surcaj. 

2 Analisa kes - kes tatatertib. 

3 Peringatan Integriti kes-kes tatatertib dan statistik 

kes tatatertib dalam bentuk infografik. 

4 Mengeluarkan manual tatacara prosiding tatatertib. 

LAMPIRAN 7 

CADANGAN MODEL UNIT INTEGRITI BADAN BERKANUN 
Rajah 6: Model A Berisiko Tinggi 

 

 

 

 

 MODEL A 

 BERISIKO TINGGI 

 RINGKASAN PERJAWATAN 

Peg. Siasatan P14 1 

  Peg. Siasatan P10 1 

BADAN TADBIR URUS Peg. Agensi  20 

  JUMLAH  22 

UNIT INTEGRITI BADAN BERKANUN 

KETUA UNIT  

(SETARA PENGARAH BAHAGIAN AGENSI) 

PEGAWAI SIASATAN, GRED P14/ PEGAWAI 

AGENSI 

   

   

 SETIAUSAHA 1  

 

       

PENGUKUHAN INTEGRITI   TADBIR URUS   PENGESANAN DAN PENGESAHAN   

Skim 

Perkhidmatan 

Gred Jumlah Skim 

Perkhidmatan 

Gred Jumlah Skim 

Perkhidmatan 

Gred Jumlah 

Peg. Agensi  1 Peg. Agensi  1 Peg. Agensi  1 

Peg. Agensi  1 Peg. Agensi  1 Peg. Agensi  1 

Peg. Agensi  1 Peg. Agensi  1 Peg. Siasatan P10 1 

   Peg. Agensi  1 Peg. Agensi  1 

JUMLAH 3 JUMLAH 4 JUMLAH 4 

    

 PENGURUSAN ADUAN  PEMATUHAN  TATATERTIB  

Skim 

Perkhidmatan 

Gred Jumlah Skim 

Perkhidmatan 

Gred Jumlah Skim 

Perkhidmatan 

Gred Jumlah 

Peg. Agensi  1 Peg. Agensi  1 Peg. Agensi  1 

Peg. Agensi  1 Peg. Agensi  1 Peg. Agensi  1 

JUMLAH 2 Peg. Agensi  1 Peg. Agensi  1 

 JUMLAH 3 Peg. Agensi  1 

 JUMLAH 4 

LAMPIRAN 8 

 
 

CADANGAN MODEL UNIT INTEGRITI BADAN BERKANUN 

Rajah 7: Model B Berisiko Sederhana 
 

 

 

 

   MODEL B 

 BERISIKO SEDERHANA 

  RINGKASAN PERJAWATAN 

  Peg. Agensi  14 

      Peg. Siasatan P10 1 

   BADAN TADBIR URUS  JUMLAH  15 

      

   UNIT INTEGRITI     

   KETUA UNIT  

(SETARA PENGARAH BAHAGIAN AGENSI) 

PEGAWAI SIASATAN GRED P13/ PEGAWAI 

AGENSI 

     

      

      

      

         

           

       

          

PENGUKUHAN INTEGRITI & 

PENGURUSAN ADUAN 

  TADBIR URUS & 

 PEMATUHAN 

  PENGESANAN DAN PENGESAHAN 

& TATATERTIB 

     

Skim  

Perkhidmatan 

Gred Jumlah Skim 

Perkhidmatan 

Gred Jumlah Skim 

Perkhidmatan 

Gred Jumlah    

Peg. Agensi  1 Peg. Agensi  1 Peg. Agensi  1    

Peg. Agensi  1 Peg. Agensi  1 Peg. Agensi  1    

Peg. Agensi  1 Peg. Agensi  1 Peg. Siasatan P10 1  

Peg. Agensi  1 Peg. Agensi  1 Peg. Agensi  1 

JUMLAH 4 JUMLAH 4 Peg. Agensi  1 

      Peg. Agensi  1 

    JUMLAH 6 

LAMPIRAN 9 

 

CADANGAN MODEL UNIT INTEGRITI BADAN BERKANUN 
Rajah 8: Model C Berisiko Rendah 

 

 

 

 

 MODEL C (1) 

 BERISIKO RENDAH 

 RINGKASAN PERJAWATAN 

Peg. Agensi   7 

  JUMLAH  7 

BADAN TADBIR URUS 

     

UNIT INTEGRITI    

KETUA UNIT  

(SETARA PENGARAH BAHAGIAN AGENSI) 

PEGAWAI SIASATAN GRED P12/ PEGAWAI AGENSI 

    

  

   

   

     

   

   

      

PENGUKUHAN INTEGRITI, PENGURUSAN ADUAN, 

 TADBIR URUS & PEMATUHAN 

 PENGESANAN DAN PENGESAHAN &  

TATATERTIB 

  

Skim  

Perkhidmatan 

Gred Jumlah Skim  

Perkhidmatan 

Gred Jumlah 

Peg. Agensi  1 Peg. Agensi  1  

Peg. Agensi  1 Peg. Agensi  1  

Peg. Agensi  1 Peg. Agensi  1  

JUMLAH 3 JUMLAH 3  

